
Qarabağ münaqişəsinin tənzimlənməsi 
üçün razılaşdırılmalı olan konkret 

parametrlər hazırlanıb

“Bu, Dağlıq Qarabağ məsələsinə də aiddir. 
Bu məsələnin baxılması üçün ATƏT Minsk 
qrupu təsis edilib və onun həmsədrləri Rusiya, 
ABŞ və Fransadır. Qrupa həm də digər ölkələr, 
o cümlədən Belarus, Almaniya, İtaliya, İsveç, 
Finlandiya və Türkiyə daxildir. Amma bu qrupun 
qərarı ilə həmsədr ölkələrə – Rusiya, ABŞ və 
Fransaya tərəflərin ümumi qəbul olunan ra-
zılaşma əldə edə biləcəkləri mühiti yaratmaq 
üçün gündəlik iş səlahiyyətləri verilib. Biz 
problemin həlli üçün ssenarilər yazmırıq, biz 

onların öz aralarında danışa bilməsi üçün şərait 
yaradırıq. Son 18 il ərzində tərəflər arasında ilk 
sənədlər hazırlanıb. Az iş görülməyib. Burada 
BMT Nizamnaməsinin, Helsinki yekun aktının 
prinsiplərini də əks etdirən prinsiplər formalaşdı-
rılıb. Həmçinin tənzimlənmənin baş tutması üçün 
razılaşdırılmalı olan konkret parametrlər hazırla-
nıb”.

S.Lavrov qeyd edib ki, son dövrlər ərzində 
bir neçə insident baş verib və bu, gərginliyi ciddi 
şəkildə artırıb, həmsədrlərin düzgün mühitin 
formalaşmasına yönələn müsbət roluna kömək 
etməyib.

Azərbaycanın hər bir vətəndaşının ölkədə 
qüvvədə olan qanunlar qarşısında bərabər 
məsuliyyəti sübut edir ki, ölkə hüquqi dövlətlər 
sırasına inamla daxil olub.

Bu barədə AZƏRTAC-a Macarıstanın 
Vesprem şəhərindəki Pannon Universitetinin 
Dövlət və hüquq kafedrasının əməkdaşı Peter 
Tyukodi bildirib. Azərbaycan Prezidenti İlham 
Əliyevin modul tipli növbəti hospitalın açılı-
şındakı çıxışını şərh edən macarıstanlı ekspert 
Azərbaycanda qanunun aliliyinə yüksək qiymət 
verildiyini vurğulayıb. Dövlət idarəçiliyi islahat-
larında Azərbaycanın əldə etdiyi uğurları qeyd 
edən Tyukodi bildirib: “Prezident İlham Əliyev 
çıxışında deyib ki, qanun hər kəs üçün qanundur. 

Heç kim qanundan üstün ola bilməz, heç kimdə 
heç bir imtiyaz ola bilməz və heç kimə heç bir 
güzəşt edilmir və edilməyəcək. Bu, onu sübut edir 
ki, hələ müstəqilliyinin bərpasından sonrakı ilk 
illərdə ölkədə başlanan hüquqi dövlətin formalaş-
ması prosesi finiş xəttinə yaxınlaşır”.

Müasir təfəkkür və idarəetmənin 
modernləşdirilməsi

Fərdi təfəkkürün müasir həyatda 
dəyişdirici funksiyaları günbəgün 
artır. Liberal-informasiyon, komuni-
kativ cəmiyyətdə fərdi şüurun ictimai 
şüur çərçivəsində azadlığı çox zaman 
müəyənləşdirici amilə çevrilir. Müasir 
pandemiya dövrünün tələbləri isə fərdi 
təfəkkürün imkanlarına şəxsi yanaşmala-
rın aktuallığını tələb edir.

Bəs fərdi təfəkkür nədir, onun 
formalaşma prosesi haradan başlanır ? 
Biz hər birimiz doğulub böyüdüyümüz 
ailədən ilkin bilik və davranışlarımı-
zı müəyyənləşdiririk. Bu yaxşıdır, o 
pisdir, bu ola bilər və ya əksinə. Sovet 
Azərbaycanında oğlanlar hərbi xidmətə 
getməyə daha həvəsli olur, qızlar isə daha 
erkən ailə həyatı qurmağı arzulayırdılar. 
Uşaq tərbiyəsinin formalaşmasında əsas 
rolun ailə, ikincisinin məktəb, üçün-
cüsünün ətraf mühit olduğunu iddia 
edən akademik Azad Mirzəcanzadəyə 
əsaslansaq, o zaman sovet vətəndaşının 
fərdi şüurunda ailə və məktəbdə ciddi 
tabelilik iyerarxiyasının şahidi olarıq. 
İqtisadi paradiqmanın qəfil və sürətli 
dəyişikliyi isə bəzən fərdi mədəni şüurun 
böhranını yarada bilir. 

Hələ sovxoz və kolxozların 
fəaliyyətinə sürətlə son qoyulması, 
fermer şüuru inkişaf etməmiş şəxslərə 
çoxlu torpaqların verilməsi iqtisadiyyat-
da, istehsalatda və eləcə də idarəetmə 
proseslərində fərdi şüurun müəyyən 
böhranlarını müəyyənləşdirməyə başladı. 
Bu, idarəetmə proseslərində uzun zaman 
işləmiş rəhbər şəxslərin də fəaliyyətində 
özünü göstərməyə başladı. Son zamanlar 
ölkə Prezidenti İlham Əliyevin vəzifədən 
kənarlaşdırdığı şəxslərin fəaliyyətlərinin 
təhlili göstərir ki, bu şəxslərin 
fəaliyyətlərinin “pozitiv” tərəfləri, həm 
də onların fərdi təfəkkürlərinin mədəni 
səviyyəsi ilə ölçülməlidir. Vəzifə 
səlahiyyətini şəxsi qazanc və varlanma 
hərisliyinə yönəldən səlahiyyətli fərdi 
təfəkkürün hansı mədəni səviyyəsindən 
bəhs etmək olar? 

Sovet ideoloji maşını uzun illər 
bundan əvvəl sıradan çıxsa da ideoloji 
əsasları insanların bir çoxunun fərdi 
şüurunda itməmiş qalır. Qlobal mədəni 
çağırışlarda ölkəmizin beynəlxalq aləmə 
inteqrasiyasına, eyni zamanda, dünya 
ictimaiyyəti maraqlarını cəmiyyətimizin 
inkişafına səfərbər etməkdə olan 
Prezident İlham Əliyevin və Birinci 
vitse-prezidentin fəaliyyətləri xalq və 
dövlət maraqları ilə gizli manipulyasiya 
edən bəzi vəzifəli şəxslərin fərdi mədəni 
təfəkkürünün yaratdığı problemlərin 
aradan qaldırılmasına yönəlmişdir. 

Prezident İlham Əliyevin 
“məddahlığın sonu satqınlıqdır” kəlamı 
hələ bir neçə illər öncə aydın mesaj idi. 
Xüsusən, cənab Prezidentin yerlərdə 
əhali ilə görüşərkən məktubları şəxsən 
qəbul etməsi faktları da “yeniliyi” qəbul 

etmək, inkişafı ləngitmə xarakterini 
mənimsəmiş şəxslər üçün təfəkkürün 
mədəni dəyişikliyinə çağırışlar idi. 
Bu cür mədəni inkişafı ləngitmə xətti 
götürmüş, əslində isə başqa maraqları 
aqreqirləşdirmə xətti götürən bəzi vəzifə 
sahiblərinin fəaliyyətləri nəinki digər 
iqtisadi, mədəni, həm də xalqımızın ən 
ağrılı problemi olan, ölkə başçımızın 
xarici siyasətdə əsas prioritet hesab etdiyi 
Dağlıq Qarabağ probleminin həllini 
ləngitmişdir. 

Mədəni təfəkkürün açıq və gizli 
böhranlarının daşıyıcısı olan şəxslərin 
vəzifədən uzaqlaşdırılması anında yaşa-
dıqları küskün “fəaliyyətsizlik” dilem-
ması daha faciəvi səhnədir. Bu səhnədə 
onların tamaşaçısı seyrçi mövqedən 
başqa heç nə edə bilməz.

Sosial-siyasi dinamikada yaranma, 
yüksəliş, yetişmə, dəyişmə ardıcıllığının 
yeni mərhələsinin ideoloqu da cənab 
İlham Əliyevdir. O, bu mərhələnin uğuru-
nu təmin etməkdə yeniliyə meydan açan 
əsas potensial siyasi xadimdir.

Bir çox alim və tədqiqatçılar fərdi 
şüurun komponentlərini ictimai şürurun 
tərkib hissəsi kimi qeyd edərək, bunların 
sərhədlərini müəyyənləşdirmişlər, bəzən 
isə fərdi şüurun ictimai şüurdan asılı-
lığı məsələsini qaldırırlar. Ancaq fərdi 
şüur daha sabit xarakterli şüur forma-
sıdır. Onun komponentini təfəkkürün 
mədəni səviyyəsi ilə ölçmək lazımdır. Bu 
səviyyəyə insanı əhatə edən kompleks 
mədəni təfərrüatların sistemi daxildir. 
Ölkə Prezidentinin bir neçə il öncə əsas 
prioritet sahələrdən birini – insan kapi-
talını müəyyən etməsi və bununla bağlı 
çağırışlar etməsini bəzi səlahiyyətli şəxslər 
və aidiyyati qurumlar öz fərdi mədəni 
təfəkkürləri süzgəcindən keçirməyi kifayət 
qədər bacarmamışlar. Məhz fərdi mədəni 
təfəkkürün səviyyəsi müasir pandemiya 
şəraitində bir çox təfərrüatları aydınlaş-
dırır. Bizim hər birimizin nümunəviliyi, 
karantin qaydalarında həmrəylik 
göstərməyimiz qeyd olunan təfəkkür 
səviyyəsinin məhsulu olacaqdır. Bu gün 
həm də vəzifə səlahiyyətlərini aşan, 
ölkənin siyasi sistemini zəiflətməyə xətt 

götürən ideoloji xaos yaratmaqda həvəsli 
olan şəxslərin aktivləşməsinin də şahidi 
oluruq. Belə şəxslər həm ölkə daxilində 
həm də xaricdə mövcuddur. İctimaiyyətdə 
onlara münasibət birmənalı deyildir. 

Bu gün ictimai və kollektiv 
təfəkkürə daxil olan informasiya bolluğu 
stereotipləri düzgün müəyyən etmək 
problemlərini də yaradır. Məsələn, jurna-
listikadan xəbərsiz bir haker mötəbər şəxs 
cildində təqdim oluna bilir. Əsl həqiqətin 
ölçü vahidinin fərdi təfəkkürdə olan 
mədəni inkişafa hesablamaq isə bu və 
ya digər kollektiv və ictimai problemləri 
aşmaqda mühüm rol oynaya bilər. 

Fərdi təfəkkürün mədəni səviyyəsi, eyni 
zamanda, yüksək idarəetmə mədəniyyəti 
olaraq hüququn aliliyi və ictimai-dövlət 
maraqlarının təmin edilməsini tələb edir. 
Son günlər DTX əməkdaşlarının həyata 
keçirdikləri, əhali arasında da diqqətəlayiq 
qiymətləndirilən əməliyyatları idarəetmə 
mədəniyyətində mövcud problemlərin 
pis nəticələrini nizamlamaqla bərabər 
gələcək üçün əhəmiyyətli nümunələrdir. 
Bütün bunları təhlil edərək söyləyə bilərik 
ki,  Azərbaycan Respublikasının Prezidenti 
İlham Əliyevin müasir siyasi kursu daha 
güclü dövlət, daha firavan xalq konsepsiyası-
nı əhatə edərək gələcəyə rakurs götümüşdür.

Aparılan siyasətin sürətli və daha 
əsaslı indikatorlarını müəyyən edən 
dövlət başçımız daxili və xarici siyasətdə 
informasiya cəmiyyətinin idarəetmə 
mədəniyyətinin tətbiqi mexanizmlərini 
konseptual olaraq qarşımıza qoymuşdur. 
Bu cəmiyyətin yalnız bacarıqları deyil, 
həm də fərdi mədəni təfəkkürümüzün 
davranış normalarının yüksək səviyyəsi 
ilə təmin etmək isə müasir idarəetmə 
elitasının əsas prioritetləri sırasında 
olmalıdır.

Azərbaycan Respublikasının Prezi-
denti tərəfindən həyata keçirilən siyasətin 
əsasında həm də beynəlxalq mədəni-
siyasi təfəkkürün diqqətini ölkəmizin 
maraqlarına yönəltməsi dayanmışdır. 
Bu sadəcə asan və tez başa gələn proses 
olmamışdır. Ölkə Prezidenti ilə bərabər 
Birinci vitse-prezident Mehriban 
xanım Əliyevanın beynəlxalq mədəni 

siyasət platformaları bu məqsədlərə 
nail olmağın aydın hipotezalarını 
müəyyənləşdirmişdir.

Bu gün Prezident İlham Əliyevin 
idarəetmə tələbləri, eyni zamanda, 
elitar mədəni siyasət platformasından 
çıxış etməyi tələb edir. Bu, həm hü-
quqi, həm də fiziki şəxslərin fəaliyyət 
mədəniyyətinin tərkib hissəsi olmalıdır. 
Yeni elitanın transformasiyasını aktu-
allaşdırır. Müasir elita transformasiya 
təfəkkürünə başlamalıdır. Bu kontekstdən 
təhlil olunan məsələlərə bir daha nəzər 
yetirdikdə mədəni təfəkkürün bilik 
və vərdişlərdən daha öndə dayanması 
faktlarının da şahidi oluruq. Təfəkkürün 
mədəni səviyyəsinin böhran həddi həm 
də qanunun tələblərini pozmaq, ictimai 
maraqları, dövlət maraqlarını pozmaq 
kimi mənfi steriotipləri yaratmışdır. 
Bu gün ölkə başçısı həm də məhz 
belə steriotiplərin aradan qaldırılması 
siyasətini davam etdirir. 

Prezidentin müasir beynəlxalq 
sosio-mədəni siyasi transformasiyalar 
şəraitində qarşıya qoyduğu əsas hədəf 
də məhz budur. Təfəkkürün transforma-
siyası: fərdi mədəni təfəkkürün imta-
han qarşısında olduğu müasir dünyada 
ölkə başçımız cavabların tapılmasına 
beynəlxalq səviyyədə axtarışlar edir. 
Bu gün Azərbaycanın pandemiya ilə 
mübarizə modeli çevik rakurslarla davam 
etdirilir. O, həm də özündə xəstəlikdən 
qorunma profilaktikası ilə bərabər iqti-
sadi dalğalanmalardan az risklərlə çıxış 
modellərinə əsaslanır.

Qətiyyətlə deyə bilərik ki, 
Azərbaycanın dövlət başçısının 
uzaqgörən siyasəti və analitik təfəkkürü 
yeni inkişaf və fəaliyyət hədəflərimizin 
konsepsiyasını müəyyənləşdirmişdir. Bu 
konsepsiyanın mühüm bölmələrindən 
biri də məhz fərdi mədəni təfəkkürün 
səviyyəsini artırmaq tələbidir. Məhz bu 
səviyyənin cəmiyyətdə tam qələbəsi 
həm də tezliklə Ermənistan üzərində 
zəfərimizin şərtlərindəndir. 

Bu gün Ermənistanın Tovuz rayo-
nu istiqamətində sərhədlərimizi pozan 
zaman aldığı cavab onlara həm hərbi, 
həm də ideoloji müstəvidə ciddi dərs 
oldu. Xalqın əzmi və dövlətlə həmrəyliyi 
bir daha sübut edir ki, yalnız Prezi-
dentin həyata keçirdiyi siyasi-ideoloji 
kurs qarşıda duran bir çox problemlərin 
aradan qaldırılmasını təmin edə bilər. Bu 
kursun əsas bazisini isə müstəqilliyimizin 
əbədililiyi, xalqın sosial rifahı, 
düşmənlərin məğlubiyyəti kimi ali 
prioritetlər təşkil edir.

Hüseyn İBRAHİMOV,  
AMEA Fəlsəfə İnstitutunun 

aparıcı elmi işçisi, fəlsəfə doktoru, 
“Respondent” jurnalının  

baş redaktoru

Mütəxəssislər bildirirlər ki, qriplə 
COVID –19-un simptomları üst-üstə 
düşə bildiyindən, ilkin mərhələdə onları 
fərqləndirmək çətin olur. Qripin A və ya 
B tipli, yoxsa COVID-19 əlaməti olduğu-
nu müəyyən etmək çətindir. Odur ki, pan-
demiya fonunda qrip əleyhinə peyvəndin 
vurulmasının çox böyük əhəmiyyəti 
var. Əgər əvvəllər peyvənd sadəcə risk 
qrupuna vurulurdusa, bu il pandemiya ilə 
əlaqədər olaraq, əslində, hamıya tövsiyə 
olunmalıdır. Ümumiyyətlə, hər hansı 
preparatın müsbət təsiri barədə şəxsi 
təcrübəyə əsaslanaraq, fikir yürütmək o 
qədər də düzgün deyil. Həmişə müəyyən 
klinik tədqiqat və aparılan analizlərə 
söykənərək fikir bildirmək daha doğru-
dur. Aparılan kiçik klinik tədqiqatlar da 
göstərir ki, son bir neçə il ərzində qrip 
infeksiyası Azərbaycanda da geniş yayıl-
dığı üçün, qrip əleyhinə peyvənd olunan 
insanlar bu infeksiyanı ya keçirmirlər, ya 
da çox yüngül formada keçirirlər.

 Qrip peyvəndi qrip infeksiyasına qar-
şı olduğundan, onun koronavirusa qarşı 
heç bir təsiri yoxdur. Simptomlar oxşar 
olsa da, tamamilə ayrı infeksiyalar olduğu 
üçün, qrip peyvəndinin koronavirusa qar-
şı effektivliyi barədə danışmağa dəyməz. 
Başqa bir məsələ də ondan ibarətdir ki, 
yay aylarında, adətən, qrip infeksiyala-
rına rast gəlmirik. Son 3 ayda hərarət, 
ürəkbulanma, iybilmə qabiliyyətinin 
itməsi kimi əlamətlər özünü göstərməyə 
başlayanda, epidemioloji vəziyyəti nəzərə 
alaraq koronavirus infeksiyası haqqında 
düşünürük. Amma bilirik ki, payız-qış ay-
ları qripin də  mövsümüdir. Bu baxımdan 

soyuq düşəndə, qriplə COVID –19-u heç 
bir analiz olmadan ayırd etmək, demək 
olar ki, mümkün olmayacaq. Bu il qrip 
peyvəndi vurdurmaq lazımdır ki, insan 
ən azından qripə az yoluxsun. Beləliklə, 
kimsə yeni növ virusa yoluxarsa, 
müşahidə olunan əlamət və şikayətlərin 
COVID –19 olma ehtimalını müəyyən 
etmək onun üçün asanlaşsın.

 Mütəxəssislər peyvəndin uşaqlar 
arasında hansı yaş qruplarına vurulma-
sı barədə dəqiq bir fikir söyləmirlər. 
Koronavirusun uşaqlarda yüngül gedişini 
nəzərə alsaq, yəqin ki, ilk növbədə, 
daha yetkin yaş qrupuna aid olanlara 
vurulmalıdır. İstehsal olunan peyvəndin 
say məhdudiyyəti də olacaq, həmçinin 
istehsal üçün də vaxt lazımdır. Bu 
məhdudiyyətlər deməyə imkan verir 
ki, peyvənd, ilk növbədə, yüksək risk 
qrupuna, yaşlı, xroniki xəstəliyi, tənəffüs 
problemi olan insanlara və könüllülərə 

təklif olunacaq.
 Məhz aparılan peyvəndlərin 

sayəsində ölümcül hesab olunan bir çox 
xəstəlik, məsələn, suçiçəyi artıq ləğv 
olunmaqdadır. Çox təhlükəli xəstəliklərin 
isə kliniki gedişi dəyişib və bu xəstəliklər 
daha yüngül formada keçir. Təbliğat apa-
ran insan arqument kimi, öz övladlarının 
və ya qohum uşaqlarının heç bir xəstəliyə 
tutulmadığını misal çəkir. Halbuki, bu 
uşaqların xəstəliyi keçirməməsinin və ya 
yüngül keçirməsinin səbəbi dünyada apa-
rılan peyvəndlərin və onların sayəsində 
qazanılan kütləvi və ya ictimai immuni-
tetin hesabına baş verir. Peyvənd vurulan 
insanlarda yaranan immunitet peyvənd 
olunmayan azsayda insanları da o 
xəstəliklərdən qorumaq gücünə malikdir.

 Bir anlıq təsəvvür edək ki, hamımız 
peyvəndlərdən kütləvi şəkildə imtina 
etmişik. Bu zaman yaranan mənzərə 
təbii ki, çox acınacaqlı olar. İnfeksion 

xəstəliklərə yüngül xəstəlik kimi baxmaq 
lazım deyil. “Uşaq qızılca keçirməlidir” 
kimi səhv anlayış var. Qızılca uşaqlarda 
meningit, ensofalit, ağciyərlərin iltihabı 
kimi xəstəliklərə səbəb olur. Hətta qızılca 
keçirmiş bir uşaqda o xəstəliyin 30 il son-
ra ağırlaşması, yavaş irəliləyən ensofalit– 
sinir sisteminin xəstəliyi forması özünü 
göstərə bilər. Odur ki, uşaqlara 2 ayından 
başlayaraq, Səhiyyə Nazirliyinin təsdiq 
etdiyi qrafikə uyğun olaraq peyvənd 
vurulmalıdır.

 Azərbaycanda bu günə qədər qeydə 
alınan koronavirus xəstələrinin analizi 
göstərir ki, uşaqlar virusu çox yüngül 
keçirir. İndiyədək uşaqlar arasında koro-
navirus infeksiyasının ağır formasına rast 
gəlinməyib. Odur ki, valideynlər uşaqlar 
üçün deyil, özləri və yaşlı nənə-babalar 
üçün daha çox narahatlıq keçirsinlər və 
diqqətli olsunlar.

Koronavirusun profilaktikası üçün 
standart tədbirlər operativ qərargah 
tərəfindən verilib. Burada 3 əsas prin-
sip var: sosial məsafə gözləmək, maska 
taxmaq və gigiyena qaydalarına əməl 
etmək. Dəfələrlə təsdiq olunmuş korona-
virus xəstələri ilə təmasda olan həkimlər 
bildirirlər ki, maska taxıb sosial məsafəni 
gözləməklə, eyni zamanda, gigiyenik 
qaydalar sayəsində yeni növ infeksi-
yadan qorunmaq şansımız yüksəkdir. 
Odur ki, bu 3 şərtə əməl etmək vacibdir. 
Bu tədbirlər infeksiyanı nəzarət altında 
saxlamağa imkan verir.

Zərifə BƏŞİRQIZI, “Xalq qəzeti”

Qaydalara məhəl qoymayanlar 
CƏZALANMALIDIRLAR

 Fövqəladə Hallar Nazirliyinin Tibb 
Mərkəzinin koronaviruslu xəstələrin müalicəsi 
üçün nəzərdə tutulan, avqustun 31-də  açılışı 
olan modul tipli növbəti hospitalı müasir 
standartlara cavab verməklə, həm də son model 
tibbi avadanlıqla təchiz olunub. Bu da, öz 
növbəsində, koronaviruslu xəstələrin müalicəsi 
işini yüksək səviyyədə aparmağa geniş imkan 
verəcək. Hospitalın açılışında videoformatda 
çıxış edən Azərbaycan Prezidenti haqlı olaraq 
pandemiyaya qarşı mübarizədə ölkəmizin fəal iş 
apardığını diqqətə çatdırdı, uğurlardan söz açdı. 
Dövlət başçımız bildirdi ki, cəmi altı ay ərzində 
tibb müəssisələrinin çarpayı fondu artırılmışdır. 
Paytaxtda ən gözəl və ən müasir xəstəxana – 
Yeni Klinika açılmışdır. Yeni Klinikada çarpa-
yıların sayı 600-ə yaxındır. Hazırda təqribən 
400-ə yaxın çarpayı hazır vəziyyətdədir. 
Bununla bərabər, modul tipli 11 xəstəxana inşa 
edilmişdir. Bu xəstəxanalarda çarpayıların sayı 
4100 səviyyəsindədir. Ehtiyat variantı kimi iki 
Olimpiya Kompleksi də xəstəxana vəziyyətinə 
gətirilib və orada da 300-dən 500-ə qədər xəstə 
müalicə ala bilər.

 Çıxışında pandemiya ilə əlaqədar hər 
dəfə olduğu kimi, yenə də Azərbaycan 
həkimlərinə xüsusi diqqət göstərildiyini, səhiyyə 
sistemində çalışanların daim dövlət tərəfindən 
qayğı ilə əhatə olunduğunu, iş yerlərinin 
müasirləşdirilməsinin, eyni zamanda, onların 
maliyyə vəziyyətinin yaxşılaşdırılmasının daim 
diqqət mərkəzində olduğunu deyən Prezident 
pandemiya dövründə bu diqqətin daha da geniş-
miqyaslı olduğunu qeyd etdi. Bizim peşəmizə 
böyük dəyər verərək, pandemiyaya qarşı 
mübarizə zamanı əsas çətinliyin həkimlərin 
sayında olduğunu, bütün ölkələrdə həkimlərin 
sayının normal həyat rejiminə hesablandığını 
diqqətə çatdıran dövlət başçısı əlavə həkimlərin 
Azərbaycana dəvət edilməsini gündəlikdə duran 
məsələlərdən biri hesab edərək, beş ölkədən 
– Türkiyədən, Rusiyadan, Çindən, İtaliyadan, 
Kubadan həkim briqadalarının gəlməsinin 
əhəmiyyətini vurğuladı.

 Prezident bildirdi ki, biz Ümumdünya 
Səhiyyə Təşkilatı ilə ilk günlərdən sıx təmasda 
idik. Bu gün də bu təmaslar davam edir: “Bil-
diyiniz kimi, Ümumdünya Səhiyyə Təşkilatı 
Azərbaycanda bu sahədə görülən işlərə çox 
yüksək qiymət vermişdir və Azərbaycanı 
nümunəvi ölkə adlandırmışdır. Bu, həqiqətən də 
belədir. Yəni, görülmüş işlər, bu sahəyə ayrılan 
dövlət vəsaiti, səfərbərlik işləri, xəstəxanaların, 
laboratoriyaların inşası, sosial proqramların 
həyata keçirilməsi – bütün bunlar əminəm ki, 
bizim mübarizədə əsas rol oynamışdır”.

 Dövlət başçımızın təəssüflə qeyd etdi-
yi kimi, bu gün hələ də real vəziyyəti dərk 
etməyənlər, xəstəliyə laqeyd yanaşanlar, 
qaydalara biganə olan məsuliyyətini itirmiş 
insanlar da, qaydaların kobudcasına pozulması 
halları da vardır. Bununla bağlı fikir söyləyən 
Prezident dedi: “Cəza tədbirləri bütün kateqo-
riyalardan olan insanlara tətbiq edilir. Heç bir 
ayrı-seçkiliyə yol verilməməlidir və verilmir. 
İctimai vəziyyətinə, ictimai statusuna bax-
mayaraq, qanun qarşısında hamı bərabərdir. 
...Ölkə qanunları ilə və mövcud olan qaydalarla 
nümayişkaranə hesablaşmayanlar mütləq öz 
cəzasını alacaq və alır. İctimaiyyət də bu məsələ 
ilə bağlı məlumatlandırılır. Hesab edirəm ki, 
Azərbaycan vətəndaşları yaxşı görürlər ki, qa-
nun hər kəs üçün qanundur. Heç kim qanundan 
üstün ola bilməz, heç kimdə heç bir imtiyaz ola 
bilməz və heç kimə heç bir güzəşt edilmir və 
edilməyəcək”.

 Biz həkimlər cənab Prezidentimizin bu 
fikirlərini dəstəkləyirik. Həkimlər aylarla 
ev-eşiyindan, ailəsindən ayrı düşüb insanların 
sağlamlığı naminə fədakarlıq göstərir, bəzi 
məsuliyyətsiz insanlar isə qoyulan qaydalara 
məhəl qoymurlar. Ona görə də tələblərə əməl 
etməyən hər kəsin cəzalanması, cərimələnməsi 
bizim də ürəyimizdəndir.

Sevinc YUSİFOVA, 
Binəqədi rayonu, 27 saylı şəhər 

poliklinikasının baş həkimi

İdarəetmənin modernləşməsi, şübhəsiz, in-
san kapitalının inkişaf etdirilməsindən başlanır. 
 Prezident İlham Əliyevin hər zaman əsas diqqətin 
məhz insan kapitalının inkişafına yönəldilməsi 
barədə çağrışları yeni təfəkkürlü şəxslərin 
idarəetməyə gətirilməsinə yol açmışdır. Ölkə 
Prezidentinin siyasi iradəsi bu istiqamətdə həm də 
mövcud maneələri dəf etməyə, yeni siyasi mədəni 
kursu, modernləşmə tələblərini pozmaq istəyənlərə 
qarşı mübarizənin aparılmasına yönəlmişdir. 
Subyektiv maneələr idarəemədə insan kapitalından 
istifadə üçün maneəyə çevrilsə də ölkə başçısı bu 
problemləri dəf edərək, modernləşməyə yol açmışdır. 

Dağlıq Qarabağ münaqişəsinin tənzimlənməsi 
üçün razılaşdırılmalı olan konkret parametrlər 
hazırlanıb. Rusiyanın Xarici işlər naziri Sergey 

Lavrov Moskva Dövlət Beynəlxalq Münasibətlər İnsti-
tutunun tələbələri ilə görüşü zamanı bildirib ki, Rusiya 
müxtəlif münaqişələrin tənzimlənməsi üçün şərtlərin 
yaradılması üzrə beynəlxalq səylərdə iştirak edir:

Macarıstanlı ekspert: 
Azərbaycan hüquqi dövlətlər 
sırasına inamla daxil olub

Prezident İlham Əliyevin müvafiq tapşırıqlarına 
əsasən, pandemiyanın qarşısının alınması, əhalinin 
sağlamlığının qorunması məqsədilə həyata keçirilən 

önləyici kompleks tədbirlər çərçivəsində ölkə ərazisində 
ümumilikdə, 10 modul tipli xəstəxana kompleksi quraş-
dırılıb. Mayın 7-də Bakıda 1 saylı Kliniki Tibbi Mərkəzdə 
ilk, iyunun 9-da 28 saylı Bilgəh qəsəbəsi Birləşmiş Şəhər 
Xəstəxanasının, 1 saylı Sumqayıt Şəhər Xəstəxanasının 
və Abşeron rayonunun Saray qəsəbə xəstəxanasının, 
iyunun 24-də 1 saylı Gəncə Şəhər Xəstəxanasının modul 
tipli infeksion xəstəliklər korpusları, iyulun 6-da Xətai ra-
yonunda modul tipli hospital istifadəyə verilib. Növbəti 
modul tipli infeksion xəstəliklər korpusu Qobustan ra-
yonunda, daha sonra Şəkidə, Qəbələdə quraşdırılıb. Bu 
komplekslər rayon mərkəzi xəstəxanalarının yaxınlığın-

da quraşdırılaraq onlara təhkim olunur ki, bu da koronavirus xəstələrinin lazımi 
tibbi xidmətlərlə əhatə olunması üçün vahid idarəetməni və tibbi koordinasiyanı 
təmin edir.

Xəstəliklərdən qorunmaq üçün 
önəmli tövsiyə – peyvəndlər...

Hər hansı virusun baş qaldırdığı dönəmlərdə olduğu 
kimi, ölkəmizdə peyvəndləri sadəcə bu il deyil, hər il, 
eyni zamanda, xüsusi risk qrupuna aid olan insanlara – 
həkimlərə, müəllimlərə, xroniki və allergik xəstəliyi olan 
uşaqlara vurdurmaq tövsiyə edilir.

